
U-Amahle ufuna  
ukusiza!



Njalo uma u-Amahle efuna ukusiza, uzwa 
nje kuthiwa “CHA”.

UMama uthatha isixubho sika-Amahle.
“Mama, ngabe ngingawuciphiza umuthi 

wokuxubha?”

Kodwa uMama uthi…



“Cha, Amahle usemncane kakhulu.”



UBaba ufuna izikhiye zakhe.
“Baba, ngabe ngingalishayela iveni lakho?”

Kodwa uBaba uthi…



“Cha, Amahle usemncane kakhulu.”



Izinkukhu zikaMkhulu ziyakhala  
ngaphandle.

“Mkhulu, ngabe ngingaphakela izinkukhu?”

Kodwa uMkhulu uthi…



“Cha, Amahle usemncane kakhulu.”



U-Amahle ubona uMama ekhishini.
“Mama, ngabe ngingabilisa amanzi etiye?”

Kodwa uMama uthi…



“Cha, Amahle usemncane kakhulu.”



U-Amahle ugijima aye engadini  
yemifino kaGogo.

“Gogo, ngabe ngingachelela izitshalo?”

Kodwa uGogo uthi…



“Cha, Amahle usemncane kakhulu.”



U-Amahle uthatha incwadi etafuleni.
“Mama, ngabe ngingamfundela uTeddy?”

Bese uMama ethi…



“Yebo, ungakwenza  
lokho Amahle.”

